JUTA

Jutam dis tcgaya sa

Téé-cookg'ai sa

Tcgayas Jutam di sa ko gbaea haa, tshiu-ntcda di xu xgaa-xgaa-kg'ao
xus gha q'aa-q'aa ka. Ncées tcgayas koe ctiita iim xg'aeku ba cam dim
Peterem koe hana. G6a-kg'ao ba ko gam di nxara-kg'aoan ntcam, “dtcoms
ncéem Nqari ba cii q'oro Gam di ne khéé ne maana hda sa méé ne x'aa
méé sa.”

Qaa-qaasa kg'uia ne:
- xgaraku sa

Tcgayas q'oo koe hana zi:
- Tshii-ntcéan di xu xgaa-xgaa-kg'ao xu (1-16)
- Xgaa-xgaasean qg66a qari dis dqaeku sa (17-25)

Tsgamkaguku zi

1Juta ra a, Jeso Krestem dir qaa ra, a Jakobom ka qdese ra.

Ra ko gane ée tciiéa hda, a Nqarim Abom ka ncarhmea haa, a Jeso
Kreste ba to6a méaaea haa ne ncées tcgdya sa goba maa, a ko maa:

2Thoo-xama-maakuan héé, toékuan héé naka ncamkuan hééthéé méé i
gatu koe catse, témé.

Tshiu-ntcéan di xu xgaa-xgaa-kg'ao xu

3Ncam-ncamsa tu€, éetar ko ko ma weé qgaria te ka kgoarakus ncée ta
xg'aea maana haas kar ga g6d maa tu u sa dquri cgae, igabar ko bdo i ko
qaase, god méér naka kore tu u naka tu dtcoms ncéem Nqari ba cti q'oro
Gam di ne khéé ne maana haa sa x'aa maa. 4C'ée xu khéé xu, ncée gaxu
di xgarakuan ka i ncif x'aé ka kg'uiéa haa xua tc'iri-tc'iri tua a xg'aekua
tu koe tcana haa khama. Ncée xu khéé xu Nqari-tcd6 tama xua Ngarim

di cgémkuan qg'uri a cg'aran kird ana haa, a ko Jeso Krestem gaté ka
Q'60sem cuisega X'aiga ii ba xoase.

5Eéta tu ga ma weé zi gl zi ncée zi ka nxdakamaga q'ana haa, igaba
ra kg'ama X'aigam ko ma Gam di ne khée ne Egepeto koe guu a kgoara,
a €es qaa q'oo koe gane €e ko dtcom tama ne cg'6os ka tc'€e-tc'ée tu u
kg'oana haa. s Moengelean ncée ko tda gaan di téé-q'ooan qgbdda qari a
ko gaan di x'aé-q'ooan aagum ko chdo tamase tatian cgoa gééa ntcod, i
ncéeska igabaga gaa koe ntcuiiis q'oo koe haa a ko kaiam cam xgarakuan
di ba qaa. 7Sodoma ba héé, naka Gomora ba héé, naka ée nxama-nxama
tsaraa haa xu x'aé-dxoo xu hééthééa ko théé gata iim daom ctiim kaga
cg'aran héé naka tchano tamam daom ka hééthéé séekuan kird, a xu a
choo tamam c'eem dis xgarakus q'oo koe haa, c'ée ne koe x'afs iise.

8Ncéem daom ctiim kaga xu théé ncée xu xgaa-xgaa-kg'ao xu tshiii-
ntcoa di xu sdookuri zi tiia haa, ncée ko kirt xu xu gaxu di tc'aréan
cg'uri-cg'uri zi, a tc'aa-cookg'aian xgui, a moengelean céé zi. 9Moengele
xu ka kaiam moengelem Mikaelem igabagam ko dxawa ba c6é bée,
éem ko ko Moshem dim tc'arém gha diin ka sééeés ka ntcoeku cgoa me
ka, igabam ko biri me a méa: “Nqari ba méém dqae tsi,” témé. 1°Igaba
xu ko ncée xu khée xu weés gits ée xu kérha q'da tamas koe céékuan
cgoa kg'ui. Kaa tc'ée zi kg'oo-coa zi khama xu ii, a ko ée xu ko xams ka
kg'de, a xu a ko ncée zi gt zi ka kaakague. 11 Tsdagase i gaé gha cg'ae
ii gaxu ka! Kainem dim dao ba xu xuiria haa, a xu a marian di ncarman
ka éem Balame kiirtda haas cg'aes khama ii sa kirta. A ko gari-qgari tctd
éem Kora hééa khama, a xu a gha éem ma cg'6oéa khamaga ma cg'ooe.
12Gatu di kgéan ncamkuan di koe xu ko kgoarasea hdase sau-sauga zi
gt zi kard, a gaxu ci xu q'6ésea haa. Kaa tshaa zi tiiG-¢'60 zi tc'adn
ka ko weé za xabuateé zi khama xu ii, a tc'6oan ko tcutiém x'aem ka
tc'aréan kird tama zi hii zi khama ii, hii zi ncée tobea zi cgoa q'6éa
tcg'o6éa haa a nxdakamaga x'66a haa zi. 13Kobi-kobiseko ghonéan tshaa-
dxooan di khama xu ii, i gaxu di tsééan ncée sau-sauga ko x'aise, ncée
tshaa-dxooan di xtibuan ko ma tcg'oa khamaga ma. Tcheeko xu tcono xu
khama xu ii, ncée chdo tamase dclii-qom sa to6a méaaéa haa xu.

14Enokem ncée ko Adam koe guus ka 7 dis ghaos di ii ba ko ncée
gutian ka gaxu koe porofita a maa: “B6o, X'aiga ba ko tcam-tcam
moengelean Gam di tcom-tcomsa cgoa haa, !5a ba a ko haa weé ne koe
xgarakuan 6aga, a weé ne €e cg'aé tcad ne chibi-chibi, gane di zi tséé zi
cg'ae-tcadan di zi koe, naka ée cg'ae tcad ne chibi-kg'ao ne koe hééthéé
e, weé zi kg'ui zi cg'dé zi Gam ka ne kg'uia haa zi domka,” tam méé.
16 Ncée xu khéeé xua ko kg'ui-kg'uise a ko c'éean nc66. Gaxu di tcddan
ncama haa cg'aéan xu ko xuri, a xu a ko qae tamam daom ka kg'adrma xu
cgoa koase, a ko c'ée ne koe gae-qaese, nxaasega xu gha qae-qae-tcad ne
ne c'é€e gt maa xu ka.

Xgaa-xgaasean qgo60a qari dis dqaeku sa

17]gabaga tu gatu, ncam-ncamsa tue, gata dim X'aigam Jeso Krestem
di xu x'aé ai-kg'ao* xu, ncée nqaéa haa x'aé ka nxaea haa kg'uian ka
tc'@e-tc'@ese. 18Birf tu u xu ko a maa: “Coo di xu carh xu ka i gha ncoiku-
kg'aoan haa, khéean ncée ko gaan di cg'ae tcadan ncama haa cg'aéan
xuri i,” témé. 19Ncéea gaa ne khée ne q'aa-q'aasean ko 6aga ne ne e,
ncée ée ne gane tc'éea haas ka i ko kg'6éa ne qdookague ne, ncée Tcom-
tcomsam Tc'€e ba G tama ne.

20]gaba tu gatu, ncam-ncamsa tue, gatu di dtcoman ncée kaisase ts'ee-
ts'eekg'aieéa koe tshaoa ghtiise, naka tua Tcom-tcomsam Tc'éem koe core,
21naka tua Nqgarim di ncamkuan qgbda qari, €e tu haa a ko gata dim
X'aigam Jeso Krestem gha cgém tu u, a choo tamas kg'oe sa maa tu u sa
qaa ka.

22Gane ée ko kafse tc'@e-tc'éese ne méé tu cgdm; 23c'ée ne tu kgoara,
c'eean di tshiuan q'oo koe tcg'oda ne ka; naka tua q'doa haase c'ée ne
cgbém, igabaga méé tu gane di qgéian ga hore, ncée gane di tcadan ka
ncammea haa cg'aéan ka cg'uri-cg'uriea haa a.

Dgomkuan dim cii ba

24 Nqari ba qarian iia haa, qg66 tu um gha, tu taa cg'aé di i. Gatagam
garian tia hda, kara tu um gha, tu haa qaé-tcaoan cgoa kaa chibise
Gam di x'dan cookg'aia koe téé. 25Jeso Krestem gatd dim X'aigam
koe méé i guu naka dqomkuan héé, x'aian héé, qarian héé naka tc'aa-
cookg'aian hééthéé, gaam gatd dim Nqarim Kgoara-kg'aom ctiim koe
choo tamase haa, nqoém tshoa-tshoase tamas cookg'ai koe guu naka
ncéeska héé naka choo tamase hééthéé e. Amen.

a 1:17 x'deé ti-kg'ao - Gerika sa ko “apostolo” témé.

